
Sabinus was ‘n biskop wat tydens die verskriklike vervolgings 

onder keiser Diocletianus by Spoleto in Italië die marteldood 

gesterf het. Saam met hom is sy twee diakens, Exuperantius 

en Marcellus, en verskeie ander bekeerlinge tot die 

Christelike geloof doodgemaak. Hulle is voor die plaaslike 

goewerneur gebring, wat die doodsvonnis oor hulle 

uitgespreek het. Volgens oorlewering het die heilige Sabinus 

tydens die hofverrigtinge ’n blinde kind genees. 

